


Ад аўтара
Дадзеная кніга накіравана дзецям дашкольнага і малодша-

га школьнага ўзросту. Мэта кнігі — даць дзеткам англійскія 
назвы забаваў ды гульняў, у якія яны гуляюць, і з дапамогай 
знаёмых гульнявых сітуацый ды новых слоў развіць у малых 
ахвоту будаваць уласныя выказванні. 

Кніга складаецца з васьмі раздзелаў: «Цацкі», «У двары», 
«Ля ракі», «За горадам», «У парку», «Як бавіць час у дажджлівы 
дзень?», «Як бавіць час у сонечны дзень?», «Што рабіць на 
зімовых канікулах?», і ў ёй размешчаныя ілюстрацыі, адпа-
ведныя забавам. Пад малюнкам кожнага прадмета гульні 
дадзена яго назва на ангельскай мове. Унізе старонкі для 
кожнага ангельскага слова даецца транскрыпцыя і пераклад. 

Дзеля таго каб праца з кнігай мела творчы характар, а на-
вучанне развівала, замацоўваць новую лексіку карысна з да-
памогай кароткіх дыялогаў. Напрыклад, паказваючы на той 
ці іншы прадмет, пытайце дзіця па-ангельску: «Што гэта?», 
«У цябе гэта ёсць?», «Табе падабаецца гэта гульня?», «Дзе, 
калі і з кім ты гуляеш?» — і г.д. Такія міні-дыялогі дадаюць 
заняткам ажыўлення і павышаюць іх эфектыўнасць. Далей 
можна апісаць любы малюнак і, апісваючы, унесці колькі но-
вых слоў, а тады прапанаваць самім дзецям апісаць тую са-
мую карцінку або расказаць пра свой выходны, свае канікулы 
ці паездку за горад. 

 Актыўная праца з матэрыялам кожнай старонкі гэ-
тай кнігі зробіць працэс навучання дзетак англійскай мове 
больш разнастайным, пашырыць іх слоўнік і актывізуе навыкі 
маналагічнага і дыялагічнага маўлення. 

 Плёну вам!
Н. Карпышава 










